
27. septembar 2017.

Otvoreno pismo delegatima 10. MOR Evropskog regionalnog sastanka

Razočarani smo da MOR, institucija posvećena pravima utemeljenim na slobodi udruživanja, održava konferenciju u državi gdje su radnici izloženi najtežim kršenjima ljudskih i radničkih prava, gdje su vlasnici preduzeća i rukovodioci izloženi riziku oduzimanja imovine i komercijalnog poslovanja, a da nemaju pravo na pravni lijek u skladu sa vladavinom prava.

Zapanjeni smo činjenicom da vlade i preduzeća nisu dala svoju podršku u vezi nasilja i pritisaka nad radnicima, uključujući otpuštanja više od 125.000 javnih službenika, akademskih radnika, nastavnika i novinara na osnovu uredbe o proglašenju vanrednog stanja, od kojih je nekoliko hiljada njih pritvoreno. Osim toga, sve je ovo negativno uticalo na živote vlasnika i zaposlenih u više od 950 preduzeća.

Na septembarskom zasjedanju Generalne skupštine UN-a, predsjednik Turske je izjavio: “Većina [zatvorenih novinara] su teroristi, uključeni u bombaške napade, mnogi su povezani sa krađama, a veliki broj njih su špijuni.”

Vlada je preuzela kontrolu nad korporativnom imovinom vrijednom oko 11 milijardi američkih dolara, te je otpustila i zatvorila veliki broj radnika kako iz javnog tako i iz privatnog sektora, što predstavlja sistematsko uskraćivanje prava, kakvo se desilo u svega nekoliko slučajeva ranije u novijoj istoriji.

Sloboda udruživanja je uskraćena i radnicima i poslodavcima. Mi smo zadokumentirali slučajeve hapšenja i zatvaranja članova sindikata zbog učešća u protestima, obraćanja na društvenim merežama ili učešća u kampanjama borbe protiv antidemokratskih mjera nakon referenduma, te smo ih dostavili MOR-u. Zaista, hiljade radnika je otpušteno, domovi su im pretreseni, dešavali su se čak oružani napadi na sindikalne lidere, što predstavlja svakodnevni rizik za članove sindikata.

Komitet za primjenu standarda je 2017. godine razgovarao o pritužbama u vezi primjene Konvencije 135 o zaštiti predstavnika radnika. Izrazio je zabrinutost zbog navoda vezanih za otpuštanje i hapšenje radnika nakon proglašenja vanrednog stanja, te je jasno utvrdio da radnici ne uživaju pravo na slobodu izražavanja, a da ne pominjemo pravo sindikalnih predstavnika na sidnikalno djelovanje (veza, strane 190 – 198 ovogodišnjeg izvještaja CAS).

Predsjednik Amnesty International iz Turske je ranije ove godine uhapšen, te je nekoliko dana držan u izolaciji, zajedno sa nekim drugim NVO liderima. Sudija UN-a Aydin Sefa Akay je osuđen na kaznu zatvora u trajanju od sedam godina, zbog kršenja diplomatskog imuniteta i obavezujućih naredbi.

U kontekstu gdje je nekim predstavnicima radnika u zemlji domaćinu uskraćeno pravo na slobodu udruživanja i slobodu izražavanja, koji trpe viktimizaciju velikih razmjera, MOR Regionalni sastanak ne može učinkovito rješavati pitanje šokantnih mjera koje poduzima sama vlada, što se može shvatiti kao ljubaznost koja negira realnost.

Neki od naših lokalnih sindikalnih lidera neće imati mogućnost da se obrate slobodno prije, tokom i nakon Regionalnog sastanka, a mi zaista vjerujemo da se isto odnosi i na poslodavce. Zaista, sindikalni lideri iz Turske su primorani da traže azil u državama EU.

[bookmark: _GoBack]Nadali smo se da bi se situacija u državi mogla promijeniti povratkom vladavine prava sa demokratskim pravima i slobodama, pravdom za radnike koji su samovoljno otpuštani ili hapšeni, zaustavljanjem stalnih i koordiniranih napada na radnička i sindikalna prava. Ali, kako se nastavljaju ova teška kršenja prava radnika i poslodavaca, predstavnici organizacija članica EKS-a i MKS-a neće učetvovati na Evropskom regionalnom sastanku. Zahvaljujemo se onim vladama i poslodavcima koji su odabrali da ne prisustvuju sastanku, a mi tražimo od MOR-a da se suzdrži od prakse formiranja Radničke grupe u ovim uslovima, kojoj bi nedostajao potreban politički legitimitet. Nadalje, ne možemo se povezati ni sa jednim od zaključaka takve Konferencije u ovim okolnostima.

Iskreno žalimo zbog izgubljene prilike za ozbiljan tripartitni razgovor o kritičnim pitanjima sa kojima se suočava Evropa.

Srdačno,

/potpis/							/potpis/
Sharan Burrow						Luca Visentini
Generalni sekretar MKS-a					Generalni sekretar EKS-a

